
 «Հայաստանի Հանրապետությունում աշնանացան ցորենի արտադրության խթանման 2021 թվականի պետական աջակցության ծրագիրը հաստատելու և Հայաստանի Հանրապետության կառավարության 2020 թվականի հուլիսի 2-ի  N 1148-L որոշումն ուժը կորցրած ճանաչելու մասին» որոշման նախագծի

	1. ՀՀ սննդամթերքի անվտանգության տեսչական մարմին
	02.07.2021թ.

	
	N 01/06.1/1/4332-2021

	Առաջարկություններ չկան։
	

	2. ՀՀ արդարադատության  նախարարություն

	09.07.2021թ.

	
	N 01/27.1/19840-2021

	Նախագծի 1-ին կետով հաստատված հավելվածի «Աղյուսակ N 2»-ի վերնագիրն անհրաժեշտ է համապատասխանեցնել հավելվածի 11-րդ կետի պահանջներին, մասնավորապես անհրաժեշտ է նշել՝ «Աշնանացան ցորենի էլիտա և առաջին վերարտադրության սերմերի 1 կգ-ի նվազագույն շահավետ գները, սահմանված (վաճառքի) գները և սուբսիդավորման կամ փոխհատուցման չափերը»:	
	[bookmark: _GoBack]Ընդունվել է։

	3. ՀՀ տարածքային կառավարման և ենթակառուցվածքների նախարարություն

	13.07.2021թ.

	
	N ՍՊ/15.3/17480-2021

	 «Հայաստանի Հանրապետությունում աշնանացան ցորենի արտադրության խթանման 2021 թվականի պետական աջակցության ծրագիրը հաստատելու և Հայաստանի Հանրապետության կառավարության 2020 թվականի հուլիսի 2-ի  N 1148-L որոշումն ուժը կորցրած ճանաչելու մասին» ՀՀ կառավարության որոշման նախագիծը քննարկվել է ՀՀ մարզպետարանների հետ։
Համաձայն վերջիններիս կողմից ներկայացված տեղեկատվության՝ որոշ մարզերում հողերի սեփականաշնորհման ժամանակ 1 հողաբաժինը կազմել է 0․2-0․5 հա։ Հաշվի առնելով վերոգրյալը՝ առաջարկում ենք նախագծի հավելվածի 4-րդ կետով տնտեսվարողների համար ամրագրված ցանքատարածությունների չափաբաժնի նվազագույն շեմ սահմանել 0․2 հա-ը։
	Չի ընդունվել։
Աշնանացան ցորենի մշակության համար թույլատրելի տարածքի նվազագույն շեմի սահմանումը պայմանավորված է տնտեսական արդյունավետությամբ։


	4. ՀՀ ֆինանսների նախարարություն

	14.07.2021թ.

	
	N 01/8-1/11292-2021

	1. Նախագծի 1-ին կետով հաստատվող՝ Հայաստանի Հանրապետությունում աշնանացան ցորենի արտադրության խթանման 2021 թվականի պետական աջակցության ծրագրով (այսուհետ՝ Ծրագիր) նախատեսվում է կորոնավիրուսի տնտեսական և ռազմական դրության հետևանքները մեղմելու համար աշնանացան ցորենի սերմերի գնի մասնակի սուբսիդավորման կամ փոխհատուցման միջոցով նպաստել ագրոտնտեսական բարձր ցուցանիշներով օժտված սերմերի հասանելիության ապահովմանը, բերքատվության բարձրացմանը, ցանքատարածությունների ավելացմանը՝ նաև չմշակվող հողերի օգտագործման միջոցով, արդյունքում տեղական աշնանացան ցորենի ծավալների և տնտեսավարող սուբյեկտների եկամուտների ավելացմանը։ 
Ծրագրի 10-րդ կետի համաձայն՝ սերմի 1 կգ–ի համար տրվող սուբսիդավորման կամ փոխհատուցման չափը կկազմի շուրջ 30 տոկոս:
Հարկ է նշել, որ համաձայն ՀՀ կառավարության 24.12.2003թ. Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին N 1937-Ն որոշման հավելվածի 6-րդ կետի՝ սուբսիդիայի հաշվարկման հիմքում դրված ծախսերի կազմը, այդ ծախսերի, այդ թվում` նվազագույն շահավետ գնի հաշվարկման նորմատիվներն ըստ առանձին ոլորտների և գործունեության տեսակների սահմանում են համապատասխան ոլորտում պետական քաղաքականություն իրականացնող պետական կառավարման մարմինները` համաձայնեցնելով Հայաստանի Հանրապետության ֆինանսների նախարարության հետ: 
Այդ կապակցությամբ, թեև Ծրագրի 10-րդ կետով նշվում է, որ սուբսիդավորման կամ փոխհատուցման չափերի սահմանումը պայմանավորված է շուկայական միջին գներից ցածր գին ապահովելու հանգամանքով, իսկ Աղյուսակ N 2-ում ներկայացվել են սերմերի 1 կգ-ի նվազագույն շահավետ գները, այնուամենայնիվ Ծրագրի շրջանակներում չեն ներկայացվել սուբսիդիայի հաշվարկման հիմքում դրված ծախսերի կազմը, նշված ծախսերի, այդ թվում` նվազագույն շահավետ գնի հաշվարկման նորմատիվները:
Ելնելով վերոգրյալից՝ առաջարկում ենք ներկայացնել համապատասխան հաշվարկ-հիմնավորում Ծրագրի Աղյուսակ N 2-ում նշված 70 դրամ սուբսիդավորման չափի վերաբերյալ՝ ներկայացնելով հաշվարկման մեթոդաբանությունը: 
	Մասամբ է ընդունվել։
Նվազաագույն շահավետ գնի հաշվարկման համար հիմք են հանդիսացել տեղական սերմ արտադրողներից, սերմ ներմուծողներից, ինչպես նաև Ռուսաստանի Դաշնության սերմ արտադրողներից (մատակարարներից) ստացված գնային տվյալները։  Նվազագույն գնի ձևավորման ընթացքում կազմակերպվել են նաև քննարկումներ սերմերի շուկայի վերոնշյալ դերակատարների և ոլորտի մասնագետների մասնակցությամբ։ Միաժամանակ հարցում է իրականացվել ՀՀ բոլոր մարզպետարաններ՝ տարբեր մարզերում սերմերի միջին շուկայական գների ճշգրտման նպատակով։
Ծրագրով   1 կգ-ի համար սահմանված 70 դրամ սուբսիդավորման չափը հաշվարկվել է՝ հաշվի առնելով ցորենի էլիտա և 1-ին վերարտադրության սերմերի գործող շուկայական գները և այն հանգամանքը, որ տնտեսավարողներին առաջարկվի շուկայական գնից առավել մատչելի գնով սերմ, սակայն ոչ պակաս քան պարենային ցորենի իրացման գինն է։


	2. Ծրագրի 15-րդ կետի համաձայն սերմացուի նախնական պահանջարկի վերաբերյալ տեղեկատվությունը նախարարությունը տրամադրում է մատակարարներին, սակայն Ծրագրից պարզ չէ, թե ինչպես և ում միջոցով է հավաքագրվում այդ տեղեկատվությունը: Միաժամանակ հստակեցման կարիք ունի՝ արդյոք Ծրագրի մշակման ժամանակ ուսումնասիրվել է սուբսիդավորված գներով սերմերի ձեռքբերման համար գյուղատնտեսական տնտեսավարողների շրջանում վճարունակ պահանջարկը մարզային բաշխվածությամբ, և արդյոք վերջիններիս ուսումնասիրությունների արդյունքները հիմք են հանդիսացել Ծրագրով նախատեսված չափաքանակների մշակման համար (առկայության պարագայում առաջարկում ենք ուսումնասիրության արդյունքները ներառել Նախագծի փաթեթում):
	Մասամբ է ընդունվել։
ՀՀ էկոնոմիկայի նախարարի պաշտոնակատարի սույն թվականի մայիսի 21–ի N 01/7587-2021 գրությամբ ՀՀ մարզպետարաններից ըստ բնակավայրերի հավաքագրվել է  աշնանացան ցորենի սերմերի պահանջարկի, ինչպես նաև մարզում  աշնանացան ցորենի սերմերի շուկայական միջին գների վերաբերյալ համապատասխան տեղեկատվություն։

	3. Առաջարկում ենք Ծրագրի 21-րդ կետում սերմերի որակի բառերից առաջ ավելացնել մատակարարից ձեռք բերվելիք բառերը:
	Ընդունվել է։


	4. Ծրագրի 32-րդ կետով ներկայացվել են Ծրագրի հնարավոր ռիսկերը, մինչդեռ չեն ներկայացվել ռիսկերի հաղթահարման կամ մեղմման ուղղությունները: 
	Ընդունվել է։

	5. Ծրագրի 33-րդ կետի համաձայն՝ Ծրագրի ֆինանսավորումն իրականացվելու է ՀՀ պետական բյուջեից, և Ծրագրի բյուջեն 2021 թվականի համար կկազմի 329.0 մլն դրամ: Հարկ է նշել, որ ՀՀ 2021 թվականի պետական բյուջեում ընդգրկված է «1059. Բուսաբուծության խթանում և բույսերի պաշտպանություն» ծրագրի «12001. Հացահատիկային, հատիկաընդեղեն և կերային մշակաբույսերի սերմնաբուծության զարգացմանն աջակցություն» միջոցառումը, որի իրականացման համար նախատեսվել է 195.0 մլն դրամ: Այդ կապակցությամբ, հաշվի առնելով նաև Նախագծի 3-րդ կետը (Հայաստանի Հանրապետության էկոնոմիկայի նախարարին՝ սույն որոշումն ուժի մեջ մտնելուց հետո մեկամսյա ժամկետում ներկայացնել առաջարկություններ «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման մեջ համապատասխան փոփոխություններ և լրացումներ կատարելու մասին)` առաջարկում ենք հստակեցնել՝ արդյոք տվյալ միջոցառման համար նախատեսված գումարները նույնպես ուղղվելու են Ծրագրի ֆինանսավորմանը: 
Միաժամանակ, հիմք ընդունելով ՀՀ վարչապետի պաշտոնակատարի մոտ 30.06.2021թ. կայացած ՀՀ պետական բյուջեի կատարողականի, ընթացիկ իրավիճակի, 2022թ. ՀՀ պետական բյուջեի նախագծի կազմման և առաջիկա հարկաբյուջետային բարեփոխումների մասին խորհրդակցության N Վ/54-2021 արձանագրության 6-րդ կետը (ընդունել ի գիտություն, որ առաջիկա ժամանակահատվածում անհրաժեշտ է խուսափել ընթացիկ ծախսերի ծավալի մեծացմանը հանգեցնող պարտավորություններ ստանձնելուց և դրա հնարավորությանն անդրադառնալ միայն տնտեսական աճի առաջանցիկ տեմպեր գրանցելու դեպքում)՝ առաջարկում ենք զերծ մնալ գերատեսչության գծով լրացուցիչ ծախսերի նախատեսումից, իսկ անհրաժեշտության պարագայում Ծրագրի բյուջետավորման հարցը քննարկել ոլորտային առաջնահերթությունների վերանայման և ըստ այդմ՝ ՀՀ էկոնոմիկայի նախարարության գծով ՀՀ 2021 թվականի պետական բյուջեով նախատեսված ընդհանուր հատկացումների շրջանակներում միջծրագրային և/կամ միջեռամսյակային վերաբաշխումների իրականացման համատեքստում: 
	Մասամբ է ընդունվել։
Ծրագրի ֆինանսավորումը պետք է իրականացվի նաև Պետական բյուջեի պահուստային ֆոնդից։




